ՏԵՂԵԿԱՆՔ - ՀԻՄՆԱՎՈՐՈՒՄ
ԹԱԼԻՆ ՀԱՄԱՅՆՔՈՒՄ ՄԱՍՆԱԿՑԱՅԻՆ ԲՅՈՒՋԵՏԱՎՈՐՄԱՆ 
ԳՈՐԾԸՆԹԱՑ ՍԿՍԵԼՈՒ ՎԵՐԱԲԵՐՅԱԼ

Թալին համայնքի ավագանու քննարկմանը ներկայացվող  որոշման նախագիծը  մշակվել է Տեղական ինքնակառավարման մասին » ՀՀ օրենքի օրենքի 8-րդ հոդվածի 1-ին մասի 14-րդ կետով, 11-րդ հոդվածով, 13-րդ հոդվածի 10-րդ մասով և հաշվի առնելով համայնքի ղեկավարի առաջարկությունը․
Իրավական ակտի ընդունման նպատակը և կարգավորման անհրաժեշտությունը։
Նախագծի ընդունման նպատակն է խթանել համայնքի մասնակցային կառավարման մշակույթի ձևավորումը և ապահովել բնակչության ներգրավվածությունը համայնքային զարգացման գործընթացներում։ Նախագիծը նպատակ ունի ստեղծել արդյունավետ հարթակ, որի միջոցով Թալին համայնքի բնակիչները կարող են ներկայացնել իրենց գաղափարներն ու նախաձեռնությունները՝ ուղղված համայնքի սոցիալ-տնտեսական, կրթական և մշակութային միջավայրի բարելավմանը։
Կարգավորման անհրաժեշտությունը պայմանավորված է տեղական ինքնակառավարման գործընթացներում քաղաքացիների մասնակցության մակարդակի բարձրացման, համայնքային զարգացման ծրագրերի թափանցիկության և հանրային վերահսկողության ամրապնդման պահանջով։ 
Ելնելով վերոգրյալից, համայնքի ավագանու քննարկմանն է ներկայացվում Թալին համայնքում մասնակցային բյուջետավորման գործընթաց սկսելու վերաբերյալ ավագանու որոշման նախագիծը:
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն առաջացնում է այլ իրավական ակտերի ընդունում։ 
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Առաջացնում է այլ ծախսեր։
Նախագծով առաջարկվող կարգավորումների բնույթն ու նպատակը
Ծրագիրը նախատեսում է երեք փոխկապակցված ուղղություն․
1. Համայնքային մասնակցության խթանում – ապահովել Թալին համայնքի բնակիչների ներգրավվածությունը տեղական ինքնակառավարման գործընթացներում՝ հնարավորություն տալով նրանց ներկայացնել գաղափարներ, մասնակցել քվեարկությանը և ազդեցություն ունենալ համայնքի զարգացման առաջնահերթությունների ձևավորման վրա։
1. Թափանցիկության և հաշվետվողականության բարձրացում – ապահովել համայնքային ֆինանսական միջոցների բաշխման բաց, մրցակցային և վերահսկելի գործընթաց՝ ձևավորելով վստահություն համայնքապետարանի և քաղաքացիների միջև, ինչպես նաև նպաստելով կառավարման արդյունավետության բարձրացմանը։
Իրավական ակտի կիրառման դեպքում ակնկալվող արդյունքները
1. Քաղաքացիների ակտիվ մասնակցություն՝ համայնքի բնակիչների լայն ներգրավվածություն համայնքային ծրագրերի ներկայացման և քվեարկության գործընթացներում։
1. Թափանցիկ և հաշվետու կառավարում՝ համայնքային բյուջեի միջոցների օգտագործման նկատմամբ հանրային վերահսկողության և վստահության մակարդակի բարձրացում։
1. Սոցիալ-տնտեսական զարգացում՝ բնակչության կողմից առաջարկված իրատեսական և նպատակային ծրագրերի իրագործման արդյունքում համայնքի սոցիալ-տնտեսական միջավայրի բարելավում։
1. Երիտասարդության ներուժի բացահայտում և ամրապնդում՝ երիտասարդների ներգրավմամբ համայնքային նախաձեռնությունների ձևավորման և իրականացման գործընթացներում։

